
                              Lirska riječ za „malu“ i „veliku“ djecu

                                            (Dječja lirska ljepota)

· Estetika lirske riječi za djecu kod Ćopića je prikazana kao utjelovljeno mišljenje u slikama, veza između njegove riječi i slike duboko je ukorijenjena u djetinjstvu.
· U svojim kratkim pričama vezanim najčešće za realni život, anegdotskog karaktera o sudbini čovjeka i događajima života prikazuje na jednostavan i dramatičan način konciznost sadržaja i oblika.

· Sjećanje na „potopljeno djetinjstvo“ naglašeno je vlastitim povratkom u zavičaj, u vrijeme kada je on „prosijedi putnik“ koji pokušava da se vrati „korak – dva unatrag“ svome zavičaju i uspomenama.

· Ljepota prošlog, a ni čari novog lika ondašnjeg kraja koji postaje „velika voda – jezero“ iz kojeg će djeca ponijeti novo djetinjstvo u svoj život, nisu kadar da potisnu svijet nekadašnjih dana.
· Taj „uzdah i osmijeh“ ispod „sakrivene razlivene vode“ isprepleten „tajnama, nestašlucima i neponovljivim čarima“ čini ga pravim pjesnikom života.

· Etikom i estetikom, izvorom narodnog života on je tumač malog čovjeka, njegov misionar i sugovornik.
· „Tragičan humorista“ uvijek vedar ali i sjetan, lirski zagledan u svoju „baštu sljezove boje“ kao i u svijet bajki, svjestan da se u „ovaj život dolazi“, ali i „izlazi iz njega“ u bajku vječnosti.

· Pjesnik „đačkog rastanka“ i „krajiški rapsod“ kojem je na prvom mjestu autentični lirski temperament, ljepota narodnog jezika i snaga izražajne i sadržajne skale literarnog oblikovanja. Mijenjajući diskurs u odnosu prema književnosti za djecu on gradi svoju umjetničku afirmaciju.
· Lirski ton povezan je sa „beskrajno toplom i neuništivom vizijom djetinjstva“ ali i piščevom namjerom da u svojim pričama ispriča „zlatnu bajku o ljudima“, koja ostvaruje „jedinstvo između čovjeka, prirode i moralnih zakona“.

· Svojom tematikom i kompozicijskom strukturom prikazuje se njegova neumorna djelatnost na polju književnosti za djecu i omladinu.

